
BOLALARDA OG’IR BO’LMAGAN SHIFOXONADAN TASHQARI PNEVMONIYANI
DAVOLASHDA ANTIBIOTIKLAR QISQA KURSINING SAMARADORLIGINI
O’RGANISH
Ganiyeva D.K., Shayxova M.I.

Toshkent pediatriya tibbiyot instituti,

O‘zbekiston Respublikasi, Toshkent

Dolzarbligi. Tibbiyot sohasida erishilgan yutuqlarga qaramay kasallanishning yuqori
darajasi bilan aniqlanuvchi shifoxonadan tashqari pnevmoniya pediatriya amaliyoti uchun yuqori
dolzarblikni saglab qolmoqda. Hozirgi vaqtda bolalarda shifoxonadan tashqari pnevmoniyani
tashxislash, davolash va oldini olish bo’yicha jiddiy muvaffaqiyatlarga erishilgan bo’lsada, ushbu
kasallik bilan og’rigan bolalarni olib borishda takomillashtirilgan yondashuvlarni talab qiladigan
bir gator muammolar ham yo’q emas.

Magsadi. bolalarda og’ir bo’lmagan shifoxonadan tashqari pnevmoniyani davolashda
antibiotiklar gisqa kursining uzoq davom etuvchi kursiga nisbatan samaradorligini o’rganish.

Material va uslublari. MEDLINE, Embase, Web of Science, Kokran bibliotekasi
ma’lumotlar bazalaridan foydalanildi. Shuningdek bolalarda og’ir bo’lmagan shifoxonadan
tashgari pnevmoniyada antibiotiklar qisqa va wuzoq terapiya kursini taqqoslovchi
randomizatsiyalangan tekshiruv usullari taxlil gilindi.

Natijalar va muhokama. Shifoxonadan tashqari pnevmoniya bilan og’rigan bolalarni
davolashda kasallikning prognozini aniqlab beruvchi antibakterial terapiya katta ahamiyatga ega.
Bakteriyaga bo’lgan sezuvchanligini aniglash, bemorni yoshi, hamroh kasalliklar, preparatlarning
toksikligi, bemorning preparatni o’zlashtira olishini aniqlash bilan antibiotiklar tavsiya etiladi.
Shifoxonadan tashqari pnevmoniya bilan og’rigan bolalarga ambulator sharoitida antibiotiklarni
peroral buyurish magsadga muvaffiq bo’ladi. Antibiotiklar qisqa kursining qo’llanilishi dori

vositalarining nojo’ya samaralarini kamaytirishi mumkin. Biroq, kam dalillarga asoslanib,

ko’pchilik qo’llanmalar og’ir bo’lmagan shifoxonadan tashqari pnevmoniyada antibiotiklarning
uzoq kursini qo’llashni tavsiya etadi. Olingan ma’lumotlarni birlashtirish uchun 2022 yilning aprel
va may oylarida taxlil qilingan tasodifiy effektlar modelidan foydalanildi.

11143 kishi ishtirok etgan 9 randomizatsiyalangan klinik tekshiruv metataxlilga kiritilgan.
2 oylikdan 59 oylikkacha bo’lgan ishtirokchilar 98% ni tashkil gilgan. 10 662 kishi ishtirok etgan
sakkiz tekshiruvda davoning samarasizligi haqida xabar berilgan. 12,6% ishtirokchilarga qarshi
12,8% da davo muvaffaqiyatsiz kechgan. Yuqori sifatli dalillar bolalarda og’ir bo’lmagan
shifoxonadan tashqari pnevmoniyada antibiotiklarni peroral gabul qilish gisqa kursining samarasi
uzoq qabul qilish kursidan kam emasligini ko’rsatdi. Antibiotiklar bilan davolashning 3 kunlik
kursi davo samarasizligining yakuni bo’yicha 5 kunlik kursidan, 5 kunlik kursi esa 10 kunlik
kursidan kam bo’lmadi.

Xulosa. Ushbu tadqiqot natijalari 2 oylikdan 59 oylikkacha bo’lgan bolalarda og’ir
bo’lmagan shifoxonadan tashqgari pnevmoniyani davolashda antibiotiklar qisqa kursining
samaradorligi uzoq davom etuvchi kursidan kam emasligini ko’rsatdi.

